
 

 

 

LEKALA LA MERU, MAKHULO LE PABALLO EA 

MOBU 

 

 

PUO EA MOHLOMPHEHI MOTLOHI MALIEHE 

SENATENG 

 

 

KA LA 09-08-2017



Bahlomphehi,  

Ke motlotlo haholo ho fumana sebaka sa ho tla teka ka 

bokhutšoanyane litaba tsena tseo ke fumanang e le tsa 

bohlokoahali, tseo ke nahanang hore li ka re phuntša ntlo 

lesoba tekong ea rona re le naha ho fihlela paballo ea 

tikuloho le lihloliloeng ka ho pharalla ha tsona. 

 

Bahlomphehi ba khabane, 

Naha ea Lesotho e hlohonolofalitsoe ka boteng ba lithaba 

le masabasaba a makhulo; ke hona mona moo ho 

fumanehang letlotlo la boieane-ba-tlholeho, mere, e bile 

ele sebaka sa mehloli ea linoka tse kholo tse fepelang 

matamo a maholo. Ke ho tloha matamong mona moo re 

fumanang metsi a hloekileng ao re bileng re a rekisetsang 

naha ea boahelani.  

Re le Basotho re a tseba hore makhulo ke mohloli oa 

phepo ea liphoofolo tsa Basotho, tse telele le tse 

khutšoane. Libaka tsena hape li molemo haholo ho 

bohahlauli ka hare ho naha. 

 

Ka masoabi a maholo le mesarelo, makhulo a utloile 

bohloko haholo le mekhoabo e pshele le ho timela. Lintho 

li ngata haholo tse bakileng sena, empa ka sehlohong ke 



paballo le phuliso e bohlasoa ea makhulo le libaka tsa 

mekhoabo 

 

Bahlomphehi ba ka,  

Litaba tsena li nkamme ha bohloko mme li nthokotse hore 

ke etse matsapa a ho bua le lona ka jeno ho rapalatsa 

mehato ea sethathong eo lekala le tlang ho e nka ho 

tsitsisa boemo. 

Hara mesebetsi e mengata ea paballo le ntlafatso ea 

makhulo, Lekala le rerila ho qala ka e latelang: 

 

1 Khiro ea bohlanka ho matlafatsa liteko tsa liofisi tsa 

borena ba sehloho ho baballa lihlaba le libaka tsa 

mekhoabo. 

Bahlomphehi, Ka chelete eo paramente e abetseng 

lekala ho etsa mesebetsi, karoloana ea eona e tla 

sebelisoa ho thakhola mosebetsi oa paballo le ntlafatso 

lihlabeng tsa Mokhotlong, Botha-Bothe, Leribe, Berea, 

Mohale’s hoek, Quthing le Qacha’s nek. Hona ke feela 

mokhahlelo oa pele. 

 

2 Ho matlafatsa tšebetso ea ho fothola sehalahala 

libakeng tse ngata ka hare ho naha. 



3 Ho sebetsa le mekhahlelo e fapaneng ea sechaba le 

litsi tsa tšireletso le makala a ‘Muso a amehang ho 

kenya tsebetsong melao e tšireletsang tikoloho ka 

bophara 

 

4 Ho sebetsa ’moho le ho susumetsa makala le litsi 

tse amehang ho tsireletsa libaka tsa mekhoabo ea 

bohlokoa ka Government Gazette  

 

Bahlomphehi ba khabane, mesebetsi e latelang le eona 

ke ea bohlokoahali ’me lekala le tla sebetsa ka thata ho e 

phethahatsa: 

 Ho kenya tšebetsong Leano la Naha la Paballo le 

tšireletso ea makhulo 

 Ho akofisa ketso ea molao o laolang litaba tsa 

makhulo 

Bahlomphehi, ke lakatsa ho fera litaba ka ho kopela 

Lekala la heso tšehetso le tšebebelisano ’moho le liofisi 

tsa borena ba sehloho, marena le marenana esita le 

sechaba ka kakaretso. Katleho ea boikemisetso bona e 

matsohong a rona ka ofela. 


